
DashamahavidyAstotram

த³ஶமஹாவித்³யாஸ்தோத்ரம்

ஶ்ரீபார்வத்யுவாச -

நமஸ்துப்⁴யம் மஹாதே³வ! விஶ்வநாத² ! ஜக³த்³கு³ரோ ! ।
ஶ்ருதம் ஜ்ஞாநம் மஹாதே³வ ! நாநாதந்த்ர தவாநநத் ॥
இதா³நீம் ஜ்ஞாநம் மஹாதே³வ !கு³ஹ்யஸ்தோத்ரம் வத³ ப்ரபோ⁴ ! ।
கவசம் ப்³ரூஹி மே நாத² ! மந்த்ரசைதந்யகாரணம் ॥
மந்த்ரஸித்³தி⁴கரம் கு³ஹ்யாத்³கு³ஹ்யம் மோக்ஷைதா⁴யகம் ।
ஶ்ருத்வா மோக்ஷமவாப்நோதி ஜ்ஞாத்வா வித்³யாம் மஹேஶ்வர !॥
ஶ்ரீ ஶிவ உவாச -

து³ர்லப⁴ம் தாரிணீமார்க³ம் து³ர்லப⁴ம் தாரிணீபத³ம் ।
மந்த்ரார்த²ம் மந்த்ரசைதந்யம் து³ர்லப⁴ம் ஶவஸாத⁴நம் ॥
ஶ்மஶாநஸாத⁴நம் யோநிஸாத⁴நம் ப்³ரஹ்மஸாத⁴நம் ।
க்ரியாஸாத⁴நகம் ப⁴க்திஸாத⁴நம் முக்திஸாத⁴நம் ॥
தவ ப்ரஸாதா³த்³தே³வேஶி!ஸர்வா:ஸித்³த்⁴யந்தி ஸித்³த⁴ய: ।
ௐ நமஸ்தே சண்டி³கே சண்டி³ சண்ட³முண்ட³விநாஶிநி ।
நமஸ்தே காலிகே காலமஹாப⁴யவிநாஶிநி ॥ 1॥
ஶிவே ரக்ஷ ஜக³த்³தா⁴த்ரி ப்ரஸீத³ஹரவல்லபே⁴ ।
ப்ரணமாமி ஜக³த்³தா⁴த்ரீம் ஜக³த்பாலநகாரிணீம் ॥ 2॥
ஜக³த் க்ஷோப⁴கரீம் வித்³யாம் ஜக³த்ஸ்ரு’ஷ்டிவிதா⁴யிநீம் ।
கராலாம் விகடாம் கோ⁴ராம் முண்ட³மாலாவிபூ⁴ஷிதாம் ॥ 3॥
ஹரார்சிதாம் ஹராராத்⁴யாம் நமாமி ஹரவல்லபா⁴ம் ।
கௌ³ரீம் கு³ருப்ரியாம் கௌ³ரவர்ணாலங்காரபூ⁴ஷிதாம் ॥ 4॥
ஹரிப்ரியாம் மஹாமாயாம் நமாமி ப்³ரஹ்மபூஜிதாம் ।
ஸித்³தா⁴ம் ஸித்³தே⁴ஶ்வரீம் ஸித்³த⁴வித்³யாத⁴ரங்க³ணைர்யுதாம் ॥ 5॥

மந்த்ரஸித்³தி⁴ப்ரதா³ம் யோநிஸித்³தி⁴தா³ம் லிங்க³ஶோபி⁴தாம் ।
ப்ரணமாமி மஹாமாயாம் து³ர்கா³ம் து³ர்க³திநாஶிநீம் ॥ 6॥
உக்³ராமுக்³ரமயீமுக்³ரதாராமுக்³ரக³ணைர்யுதாம் ।
நீலாம் நீலக⁴நஶ்யாமாம் நமாமி நீலஸுந்த³ரீம் ॥ 7॥
ஶ்யாமாங்கீ³ம் ஶ்யாமக⁴டிதாம் ஶ்யாமவர்ணவிபூ⁴ஷிதாம் ।
ப்ரணமாமி ஜக³த்³தா⁴த்ரீம் கௌ³ரீம் ஸர்வார்த²ஸாதி⁴நீம் ॥ 8॥
விஶ்வேஶ்வரீம் மஹாகோ⁴ராம் விகடாம் கோ⁴ரநாதி³நீம் ।
ஆத்³யாமாத்³யகு³ரோராத்³யாமாத்³யநாத²ப்ரபூஜிதாம் ॥ 9॥
ஶ்ரீம் து³ர்கா³ம் த⁴நதா³மந்நபூர்ணாம் பத்³மாம் ஸுரேஶ்வரீம் ।
ப்ரணமாமி ஜக³த்³தா⁴த்ரீம் சந்த்³ரஶேக²ரவல்லபா⁴ம் ॥ 10॥
த்ரிபுராம் ஸுந்த³ரீம் பா³லாமப³லாக³ணபூ⁴ஷிதாம் ।
ஶிவதூ³தீம் ஶிவாராத்⁴யாம் ஶிவத்⁴யேயாம் ஸநாதநீம் ॥ 11॥
ஸுந்த³ரீம் தாரிணீம் ஸர்வஶிவாக³ணவிபூ⁴ஷிதாம் ।
நாராயணீம் விஷ்ணுபூஜ்யாம் ப்³ரஹ்மவிஷ்ணுஹரப்ரியாம் ॥ 12॥
ஸர்வஸித்³தி⁴ப்ரதா³ம் நித்யாமநித்யாம் கு³ணவர்ஜிதாம் ।
ஸகு³ணாம் நிர்கு³ணாம் த்⁴யேயாமர்சிதாம் ஸர்வஸித்³தி⁴தா³ம் ॥ 13॥
வித்³யாம் ஸித்³தி⁴ப்ரதா³ம் வித்³யாம் மஹாவித்³யாம் மஹேஶ்வரீம் ।
மஹேஶப⁴க்தாம் மாஹேஶீம் மஹாகாலப்ரபூஜிதாம் ॥ 14॥
ப்ரணமாமி ஜக³த்³தா⁴த்ரீம் ஶும்பா⁴ஸுரவிமர்தி³நீம் ।
ரக்தப்ரியாம் ரக்தவர்ணாம் ரக்தபீ³ஜவிமர்தி³நீம் ॥ 15॥
பை⁴ரவீம் பு⁴வநாம் தே³வீம் லோலஜிஹ்வாம் ஸுரேஶ்வரீம் ।
சதுர்பு⁴ஜாம் த³ஶபு⁴ஜாமஷ்டாத³ஶபு⁴ஜாம் ஶுபா⁴ம் ॥ 16॥
த்ரிபுரேஶீம் விஶ்வநாத²ப்ரியாம் விஶ்வேஶ்வரீம் ஶிவாம் ।
அட்டஹாஸாமட்டஹாஸப்ரியாம் தூ⁴ம்ரவிநாஶிநீம் ॥ 17॥
கமலாம் சி²ந்நபா⁴லாஞ்ச மாதங்கீ³ம் ஸுரஸுந்த³ரீம் ।
ஷோட³ஶீம் விஜயாம் பீ⁴மாம் தூ⁴மாஞ்ச வக³லாமுகீ²ம் ॥ 18॥
ஸர்வஸித்³தி⁴ப்ரதா³ம் ஸர்வவித்³யாமந்த்ரவிஶோதி⁴நீம் ।
ப்ரணமாமி ஜக³த்தாராம் ஸாராஞ்ச மந்த்ரஸித்³த⁴யே ॥ 19॥

இத்யேவஞ்ச வராரோஹே ஸ்தோத்ரம் ஸித்³தி⁴கரம் பரம் ।
படி²த்வா மோக்ஷமாப்நோதி ஸத்யம் வை கி³ரிநந்தி³நி ॥ 20॥
குஜவாரே சதுர்த³ஶ்யாமமாயாம் ஜீவவாஸரே ।
ஶுக்ரே நிஶிக³தே ஸ்தோத்ரம் படி²த்வா மோக்ஷமாப்நுயாத் ॥
த்ரிபக்ஷே மந்த்ரஸித்³தி⁴ ஸ்யாத்ஸ்தோத்ரபாடா²த்³தி⁴ ஶங்கரி ।
சதுர்த³ஶ்யாம் நிஶாபா⁴கே³ நிஶி பௌ⁴மேऽஷ்டமீதி³நே ॥
நிஶாமுகே² படே²த்ஸ்தோத்ரம் மந்த்ர ஸித்³தி⁴மவாப்நுயாத் ।
கேவலம் ஸ்தோத்ரபாடா²த்³தி⁴ தந்த்ரஸித்³தி⁴ரநுத்தமா ।
ஜாக³ர்தி ஸததம் சண்டீ³ஸ்தவபாடா²த்³பு⁴ஜங்கி³நீ ॥
(காலீ தாரா மஹாவித்³யா ஷோட³ஶீ பு⁴வநேஶ்வரீ ।
பை⁴ரவீ சி²ந்நமஸ்தா ச வித்³யா தூ⁴மவதீ ததா²॥
ப³க³லா ஸித்³த⁴வித்³யா ச மதங்கீ³ கமலாத்மிகா ।
ஏதா த³ஶமஹாவித்³யா:ஸித்³த்⁴யவித்³யா: ப்ரகீர்திதா:॥)

இதி முண்ட³மாலாதந்த்ரோக்த பஞ்சத³ஶபடலாந்தர்க³தம்
த³ஶமஹாவித்³யாஸ்தோத்ரம் ஸம்பூர்ணம் ॥

(ஏகாத³ஶபடலே மஹாவித்³யாஸ்தோத்ரம்)

NA

Proofread by Avinash Sathaye sohum at ms.uky.edu

DashamahavidyAstotram

pdf was typeset on November 22, 2023

Please send corrections to sanskrit@cheerful.com

dashamahAvidyAstotra.pdf 3


	Document Information
	Document Text
	Document Credits

